




203

მოქმედების მანიფესტი

ერთი სამშობლო, ერთიანი ერი, 
გაერთიანებული სახელმწიფო!

ჩვენ, ქვემორე ხელისმომწერნი, რომელთაც გვაერთიანებს 
დიდი ქართული მიზანი: „ერთი სამშობლო, ერთიანი ერი, გაე­
რთიანებული სახელმწიფო“, „ქართული ერთობის დარბაზის“ 
სახელით, ყველას გასაგონად ვაცხადებთ, რომ დღეს ქვეყნი­
სათვის უმთავრესია: ქართული აზროვნების დამკვიდრება, 
ყოველივე ქართულის დაცვა, ყოველივე ქართულის განვითა­
რება.

„ქართული“ – ნიშნავს პლანეტარულ აზროვნებას, ვინაი­
დან ის თავისი არსით, შინაგანი ბუნებით, შორს დგას, როგორც 
კოსმოპოლიტიზმისგან, ისე ვიწრო ეროვნულ ჩარჩოებში ჩაკე­
ტილი ნაციონალიზმისგან.

„დარბაზი“ – ნიშნავს ერთგულებას ფესვებისადმი და მემ­
კვიდრეობითობას ჯერ კიდევ ათი საუკუნის წინანდელი დარ­

ბაზის პრინციპებისადმი, რაც გახლდათ ღირსეული მცდელო­
ბა სახელმწიფო აზროვნებაში და მმართველობაში პარლამე­
ნტარიზმის დანერგვისა.

ჩვენ გვაერთიანებს ბიბლიური სიბრძნე: მთავარში – ერთო­
ბა, სადაოში – თავისუფლება, მაგრამ ყველაფერში სიყვარული.

ჩვენ შეიძლება ბევრი რამით განვსხვავდებოდეთ ერთმანე­
თისგან: ასაკით, მსოფლმხედველობით, მრწამსით, ეროვნული 
კუთვნილებით, სოციალური მდგომარეობით… მაგრამ მთავა­
რში, სამშობლოში, გვაქვს ერთობა და ერთნი ვართ იმაში, რომ 
ჩვენი მოქმედების საფუძველი იქნება სიყვარული.

„ქართული დარბაზი“ გახლავთ საკრებულო იმ ადამიანთა, 
რომელთაც გული შესტკივათ ქართული აზროვნების გასა­
ჭირის გამო. ის არ არის მხოლოდ საკუთრივ ქართველთა სა­
ფიქრალი და არ შემოიფარგლება ეთნიკური ქართველებით.

განა ქართულ-აფხაზური, ქართულ-ოსური ურთიერთობე­
ბის დღევანდელი მდგომარეობა ქართული აზროვნების გასა­
ჭირი არ არის?!

განა შეტევა ქართულ ეკლესიაზე, ქართულ ენაზე, ქართულ 
ტრადიციებზე, საერთოდ ქართულ კულტურაზე მისი ფართო 
გაგებით, ქართული აზროვნების გასაჭირი არ არის?!

განა ის, რომ საერთაშორისო მასშტაბით დღემდე არ გან­
მტკიცებულა ქვეყნის სახელწოდება „საქართველო“, ის, რომ 
ანტიკური კოლხეთისა და ბრწყინვალე ივერიის მემკვიდრე 
საქართველო დღეს სხვადასხვა ენაზე ათასგვარად იწოდება, 
ვინაიდან ვერ შევძელით მსოფლიოსთვის გვემცნო და დაგვემ­
კვიდრებინა სახელმწიფოს სახელწოდება ძირძველი ერის ენა­
ზე, რაც არაერთმა ერმა თუ სახელმწიფომ მოახერხა, ქართუ­
ლი აზროვნების გასაჭირი არ არის?

განა ის, რომ დღემდე კონსტიტუციურად ვერ დავადგი­
ნეთ, მსოფლიოს ნებისმიერ ქვეყანაში დაბადებული ყოველი 
ქართველი, ყოველი აფხაზი დაბადებისთანავე იურიდიულად 
უნდა ჩაითვალოს საქართველოს მოქალაქედ, რადგან არც 
ქართველს, არც აფხაზს არასოდეს ჰქონია სხვა სამშობლო, 

გარდა საქართველოსი, ქართული აზროვნების გასაჭირი არ 
არის?

განა ის, რომ საქართველოს საინფორმაციო სივრცე ქართუ­
ლი აღარ არის, მეტიც, ებრძვის საქართველოს, ცალკეულ პო­
ლიტიკოსთა პოლიტიკურ პარტიათა პრიმიტიული აზროვნე­
ბის აგიტპუნქტებად იქცნენ ტელევიზიები, ქართული აზრო­
ვნების გასაჭირი არ არის?

განა ის, რომ ათწლეულებია, რეალურ კოლონიზატორს მე­
გობრად და მოჩვენებით ბელადს მხსნე-ლად აღვიქვამთ, ქა­
რთული აზროვნების გასაჭირი არ არის?

განა ის, რაც ოც წელზე მეტია, უგულებელყოფილია – პრო­
ფესიონალიზმი, გამოცდილება, კეთილსინდისიერება, ქვეყნი­
სადმი ერთგულება, შეცვლილია ხელისუფალთათვის ერთგუ­
ლებით და ქვეყანა იმართება ემოციით, სუბიექტური მოსაზრე­
ბებით, რომ სახელმწიფო არ არის ორიენტირებული ძლიერზე, 
რომ ამის შედეგად ქვეყანა აცდა ბუნებრივი განვითარების 
გზას და ევროპა – აზიის გზაჯვარედინზე მდებარე დიდი ისტო­
რიის ქვეყნის ურთიერთობა გარე სამყაროსთან ერთვექტორუ­
ლი გახდა, ქართული აზროვნების გასაჭირი არ არის?

ყოველივე აღნიშნული, ჩვენი აზრით, განპირობებულია ორი 
უმთავრესი პრობლემის არსებობით:

პირველი პრობლემა, ძირითადად, ქვეყნის გარეთაა და 
მდგომარეობს იმაში, რომ ჩვენ ვერ შევძელით გარე სამყაროს, 
უპირველესად, დემოკრატიულ მსოფლიოს რეალურად ვაჩვე­
ნოთ ქართული სახელმწიფოებრიობის დიდი ისტორია, მისი 
დემოკრატიული ბუნება. ამის შედეგია, ერთი მხრივ ის, რომ 
დემოკრატიულმა მსოფლიომ არათუ არ იცის ჩვენი ქვეყნის 
ისტორია და დამსახურება მსოფლიო ცივილიზაციაში, ხალხის 
დემოკრატიული ბუნება, არამედ გვიყურებენ, როგორც განვი­
თარებად, ზოგჯერ კი, როგორც განუვითარებელ ქვეყანას და 
ამიტომ გვექცევიან, როგორც ნეოკოლონიალურ სახელმწი­
ფოს. მეორე მხრივ ის, რომ უკვე საუკუნეებია, რეალურ კოლო­
ნიალისტებს აღვიქვამთ მეგობრებად.

მეორე პრობლემა ქვეყნის შიგნითაა და მდგომარეობს იმის 
გაუცნობიერებაში, რომ საქართველოს დემოკრატიული მომა­
ვალი – ეს არის თავისუფალი ადამიანი… ყოველ ადამიანს გვაქ­
ვს ღვთისაგან ბოძებული უფლებები: სიცოცხლის უფლება, 
სიტყვის უფლება, საკუთრების უფლება და უკეთესი ცხოვრე­
ბისაკენ მისწრაფების უფლება… ამის გარანტი ხელისუფლე­
ბა უნდა იყოს. ეს მისი კონსტიტუციური მოვალეობაა. ხელი­
სუფლება უნდა იყოს იმის გარანტი, რომ სიცოცხლის უფლე­
ბიდან გამომდინარე, შეუქცევადად უზრუნველყოს ადამია­
ნისთვის: საცხოვრისი, საარსებო მინიმუმი, ჯანმრთელობის 
დაცვა და განათლების მიღება. ამასთან, უმნიშვნელოვანესია, 
ყოველი ადამიანი აცნობიერებდეს ბიბლიურ შეგონებას „თავი­
სუფლებისათვის გაგანთავისუფლათ ღმერთმა და ნუ იქნებით 
ადამიანთა მონები“…

გულის სითბოს და აზრის ნათელს ქართველთა, მზე – საქა­
რთველოს, აზროვნების გასაჭირის ავი ღრუბელი შემოხვევია 
და ძველებურად ვეღარ ანათებს, ვეღარ ათბობს, ვეღარ ბრწყი­
ნავს.

დღეს „საქართველო დაჭრილი მზეა“ !!!
მიუხედავად მცდელობისა, ქვეყანა განვითარებულიყო ცი­

ვილიზებულ სამყაროში მიღებული ზოგადსაკაცობრიო ღირე­
ბულებებისა და ნორმების შესაბამისად – ქვეყანაში სისტემუ­
რი კრიზისია!

ჩვენ გაგვიძლიერდა იმის შეგრძნება, რომ ერი დღემდე ვერ 
გახდა ქვეყნის პატრონი. საქართველო კვლავაც იმართება ქვე­
ყნის გარე ძალების მიერ, მათი ინტერესების შესაბამისად და 
ჩვენი სახელმწიფოს საზიანოდ. ქვეყანას მორიგეობით განაგე­
ბენ, ძირითადად, გარედან თავსმოხვეული, საგანგებოდ გაწ­
ვრთნილი არაქართული ცნობიერების სუბიექტები.

რაც არ გვაკლია, ეს არის ქვეყნის გარე ძალთა მსახური პა­
რტიები, არასამთავრობო ორგანიზაციები, პოლიტიკოსები, 
საინფორმაციო საშუალებები… რაც არნახულად გვაკლია – ეს 
არის ქართული განწყობის, სახელმწიფოებრივი აზროვნების 

საზოგადოებრივი ორგანიზაციები, პოლიტიკური პარტიები, 
საინფორმაციო საშუალებები.

ქართული ცნობიერება, ქართული აზროვნება, ქართული 
მორალი დაუნდობლად ფეხქვეშ ითელება და იცვლება ყალბი 
ფასეულობებით.

ბოლო ოცი წლის განმავლობაში, ჩვენს ხელისუფლებას 
ცივილიზებული მსოფლიოსგან მოაქვს ის, რაც გვანგრევს და 
უარს ამბობს იმ გამოცდილებაზე, რომელიც ჩვენს ქვეყანას 
სასიკეთოდ წაადგებოდა.

ყველაფერ ამაში ჩვენი ბრალიცაა, პირველ რიგში, ინტე­
ლექტუალური ადამიანებისა, რომლებიც დიდი ხანია, განე­
რიდნენ პოლიტიკას და ამით ყველა სხვას მისცეს საშუალება – 
გაქცეულიყო პოლიტიკაში. ჩვენ არ მოგვწონს გზა, რომლითაც 
ქვეყანა მიდის 20 -ზე მეტი წელია. ჩვენ დარწმუნებული ვართ, 
რომ საჭიროა სისტემური გარდაქმნები, რადგანაც უკვე და­
გროვდა მომაკვდინებელ საფრთხეთა მთელი კომპლექსი, რო­
მელშიც არა მხოლოდ ტერიტორიული მთლიანობის დაკარგვა 
შედის.

ინტელექტი და ბიზნესი – აი, ორი საყრდენი, რომელსაც არ 
გააჩნია საზღვრები და რომელთა წყალობით უნდა მოხდეს 
საქართველოს სრული რეინტეგრაცია მსოფლიოს ერთა დიდ 
ოჯახში.

ქვეყნის წინაშე მდგარი ურთულესი ამოცანების განსახო­
რციელებლად, სახელმწიფოს მმართველობის პროცესში ის 
ადამიანები უნდა შემოვიდნენ, ვისი მეთოდია მეცნიერული, 
სისტემური მიდგომები ყველაფრისადმი, მათ შორის რეფო­
რმებისა და გარდაქმნების მიმართ.

ჩვენ გვინდა ყველას ვუთხრათ: უნდა დამთავრდეს ანონი­
მური და ერთპიროვნული გადაწყვეტილებებისა და მოქმედე­
ბების დრო და დაიწყოს სოლიდარული მოძრაობა ქვეყნის გა­
დასარჩენად. ეს მით უმეტეს საჭიროა დღეს, როდესაც ხელი­
სუფლების მიერ სამართლიანობის დადგენის უაზროდ გაჭია­
ნურების ფონზე ჯიუტად გრძელდება ერის წინაშე დამნაშავე 

„ნაციონალური მოძრაობის“ რეანიმაციისა და მასთან კოჰაბი­
ტაციის რეჟიმი, რაც სულ უფრო ხელშესახებს ქმნის „ნაციონა­
ლური მოძრაობის“ მეორე პოლიტიკურ ძალად წარმოჩენას და 
ხელისუფლებაში დაბრუნების საშიშროებას. 

ყოველ დროში, სახელმწიფო კაცები, ერის მამა – დიდი ილია 
ფიქრობდნენ ისეთ საქართველოზე, სადაც ქვეყანას მართავს 
დემოკრატიულად არჩეული ხელისუფლება – ხელისუფლებას 
მართავს საზოგადოება – საზოგადოებას მართავს ინტელექტი 
და ზნეობა. სწორედ ეს არის მეცნიერული და ეროვნულ–სახე­
ლმწიფოებრივი აზროვნების შერწყმა, რომლის საფუძვლები 
ჯერ კიდევ ათი საუკუნის წინ შექმნა დავით აღმაშენებელმა 
გელათის აკადემიის დაარსებით.

ქართული სახელმწიფოებრიობის 30-საუკუნოვანი ისტო­
რია დასტურია იმისა, რომ ჩვენ ვიდექით ცივილიზაციის სათა­
ვეებთან და მუდმივად ვიყავით ცივილიზაციის მწვერვალზე.

მემკვიდრეობითობის ამ ქართული განწყობიდან გამომდი­
ნარე, „ქართული დარბაზი“:

ერთი მხრივ, ეს არის – უფროსი თაობის ანდერძი შემდგომი 
თაობებისადმი: „გიყვარდეთ საქართველო, გაუფრთხილდით 
საქართველოს, დაიცავით საქართველო!“

მეორე მხრივ, ახალგაზრდა თაობებისათვის, ეს არის ქა­
რთული კულტურის, ქართული ცნობიერების დაცვა-შენარჩუ­
ნება გლობალიზაციის ურთულეს და უმძიმეს პერიოდში.

ყველას კი გვაერთიანებს – საქართველო უპირველეს ყო­
ვლისა!

ეს ჩვენი ისტორია და დიდი კულტურაა…

ღირსებით ცხოვრება ყველაზე 
დიდი ბედნიერება და სიმდიდრეა!

ვიამაყოთ! – ეს არის ჩემი მთავარი სათქმელი ერთ უმნიშვნე­
ლოვანეს მოვლენასთან, ერთი პატარა წიგნის გამოსვლასთან 
დაკავშირებით. ამ წიგნში ორი ნაწარმოებია წარმოდგენილი: 
ილია ჭავჭავაძის „დავით აღმაშენებელი“ და აკაკი წერეთლის 
„თამარ მეფე“, რომლებიც საშობაო ლიტურგიაზე წასვლის წინ 
წავიკითხე. 

შეუცვლელად ვაქვეყნებ, რაც იმ დღეს დავწერე, რამეთუ 
ვთვლი, რომ ეს დღე ჩემი ბიოგრაფიის ერთი დიდი სიმაღლეა. 
და მინდა ვიცხოვრო სწორედ იმ განწყობით, რაც ამ დღემ მა­
თქმევინა. 

მთავარი ის კი არ არის, რომ საშობაო ლიტურგიას დაესწა­
რი, არამედ იშვა თუ არა შენში კიდევ ერთხელ იესო და რა გან­
წყობით დაბრუნდი სახლში, მიწიერ ცხოვრებაში!

დიდი პოეტი იყო სელვეციუსი, რომელმაც თქვა: ქრისტე 
ათასჯერ რომ დაიბადოს ბეთლემში, თუ ყოველ შობას კიდევ 
ერთხელ შენში არ დაიბადა, მაინც დაღუპული ხარ!

ქრისტე იშვა… ჭეშმარიტება თავისუფლებაშია…
თავისუფლება-სინანულში, სიყვარულსა და პასუხისმგებ­

ლობაში!
წმიდა მამები ამბობენ: „თავისუფლებისათვის სისხლის ფა­

სად გაგათავისუფლათ ღმერთმა და ნუ იქნებით ადამიანთა 
მონები!“

ზეციური ნათქვამია.
როგორია ბიბლიური ანუ ჭეშმარიტი თავისუფლება, როგო­

რი უნდა იყოს ჭეშმარიტად თავისუფალი ადამიანი? 
„ალალი, წრფელი, ღვთის მოშიში, ბოროტისგან განრიდებუ­

ლი“..
რა ბედნიერებაა!

ტაძარი, მით უფრო საშობაო წირვა-ლოცვის დროს, საუკე­
თესო ადგილია შენი ცხოვრების ანალიზისა და გააზრებისთვის, 
სინანულისა და ზიარებისთვის… იმისთვის, რომ იფიქრო მომა­
ვალზე, მომავლის საქართველოზე და ეს სხვებსაც გაუზიარო…
მით უფრო იმ დღეს, როდესაც ეს უნიკალური წიგნი წავიკითხე.

ტაძარში ბევრი ვიფიქრე, როგორ მეთქვა ჩემი საშობაო და 
საახალწლო სათქმელი… დავრწმუნდი, რომ უკეთესად ვერ ვი­
ტყვი, ვიდრე ეს შევძელი ორი ათასწლეულის გასაყარზე, რო­
გორც ჩამოვაყალიბე 2000 და 2001 წლების საშობაო და საა­
ხალწლო მილოცვებში:

● სიყვარული აგვამაღლებს!
● ბრძოლას ყოველთვის აქვს აზრი და ვინც კარგ დროს 

ელოდება, ცუდს ახანგრძლივებს!
● პატიოსნება რომ შეინარჩუნო-ძალიან ძლიერი უნდა იყო 

და ცხოვრობდე პრინციპით: ნუ კითხულობ რას გაძლევს საქა­
რთველო, იკითხე რას აძლევ საქართველოს!

● ბედნიერია: …რწმენის კაცი… მართალი კაცი… შურზე 
და მტრობაზე ამაღლებული… ვინც ზნეობით ცხოვრობს… 
ვისთვისაც სინდისი ეს არის „გონებაი მამხილებელი“.

მიუხედავად იმისა, რომ ცხოვრებამ ბევრი განსაცდელი 
მომიწყო, ბევრჯერ გამლახა, მიწაზე მწარედ დამანარცხა, ამ 
პრინციპებს არ ვღალატობ, რამეთუ გაცნობიერებული მაქვს 
ბიბლიური სიბრძნე:

„უბედურება ის კი არ არის, რომ წაიქეცი, არამედ ის, რომ 
ადგომა არ გინდა“...

ამიტომ განსაცდელსაც გაგებით ვხვდებოდი, ვცდილობდი, 
მასში სიკეთე დამენახა და არა ბოროტება და წაქცევასაც არ 
ვეგუებოდი – ვდგებოდი. 

სწორედ ამ ძალამ გამაცნობიერებინა მთავარი ცხოვრები­
სეული სიბრძნეც:

● მთავარია სხვას კი არა საკუთარ თავს მოერიო...
● უმჯობესია რამდენიმე მოაზროვნე, პროგრესული კაცი 

გიჭერდეს მხარს, ვიდრე ათასები ბრმად გიკრავდეს ტაშს…

● თუ გინდა პოლიტიკასა და ხელისუფლებაში ყოფნა, უნდა 
იცოდე მთავარი:შენ მსახური ხარ და არა უფროსი, უნდა იცხო­
ვრო ეროვნული განწყობით და ზოგადკაცობრიული იდეალე­
ბით, მაგრამ იყო ხალხში, გრძნობდე ხალხის განწყობას, ტკი­
ვილსა და სიხარულს, იცხოვრო ხალხის ცხოვრებით... იყო ქვე­
ყნის და ხალხის არა ხელისუფალი, არამედ ჭირისუფალი!

● თანამდებობა არ ამაღლებს ადამიანს – ადამიანი ამაღლე­
ბს თანამდებობას და ადამიანისთვის კი სიმდაბლით ამაღლე­
ბაა მთავარი.

და კიდევ ერთი და მთავარი, რომლიც არ დავთმე უდიდესი 
რაოდენობის ოქრო-ვერცხლის და უმაღლესი თანამდებობის 
შემოთავაზების ფასად და არც მომავალში არ ვაპირებ:

„ქართული, მხოლოდ ქართული გზა! ქვეყნის გადარჩენის 
სხვა გზა არ არსებობს – ქვეყანა ერის ბუნებიდან გამომდინა­
რე უნდა იმართებოდეს! ქართული არასდროს ნიშნავდა ჩაკე­
ტილობას. ქართული ყოველთვის იყო ნაზიარები პლანეტარუ­
ლთან. ყალბი და ანტიქართულია ქვეყნის გარეთ ყურება და 
ქვეყნის გარეთ მხსნელის ძებნა… გარეთ მხოლოდ მეგობრები 
უნდა ვეძებოთ და არა პატრონები!“

მწამს და მჯერა, ღირსებით ცხოვრება ყველაზე დიდი ბედ­
ნიერება და სიმდიდრეა, რომელსაც ვერავინ წაგართმევს, მა­
გრამ ყელაზე ძნელი და იმავდროულად ამაღლებული…დაუ­
მარცხებელია მხოლოდ სიმდაბლით ამაღლებული ადამიანი…
ესაა ფილოსოფიური სიმაღლე და რაც უფრო ცდილობენ ამ 
სიმაღლიდან შენს გადმოგდებას თანამდებობაზე მყოფნი, მით 
უფრო მაღლა ადიხარ, მაშინ როცა თანამდებობრივ სიმაღლი­
დან გადმოვარდნილნი იმსხვრევიან და იმავე წამში არარაობა­
ნი ხდებიან..

ვიცი, კარგად ვიცი, რომ არც ერთ ტყვეობაში ყოფნა არ ვა­
რგა, მაგრამ არაფერი სჯობს, როგორც დიდი მუხრანი ამბობს, 
„ზნეობის ტყვეობაში ცხოვრებას ..“

ვიცხოვრებთ ღირსებით – ვიცხოვრებთ ბედნიერებით სავსე 
სამშობლოში!

ღმერთო, მომეცი იმის ძალა, რომ ყოველ დღეს ვთქვა და შევა­
სრულო ერთი რამ პოეტ რეზო ამაშუკელის ლექსიდან:

„ისეთი დილა გათენდა –
მტერს რომ შევყროდი –
ალალ ძმასავით გავუღიმებდი!!!
სიყვარული აგვამაღლებს!
ნუ კითხულობ, რას გვაძლევს საქართველო – იკითხე, რას 

აძლევ მას!
ვიცი, კარგად ვიცი, რომ ეს განწყობა ბევრშია. ამ განწყობამ 

მოიტანა დღევანდელი საქართველო. მასთანაა დაკავშირებუ­
ლი საქართველოს მომავალიც. 

წარსულში ჩარჩა ყველა, ვისაც დავით აღმაშენებელი, თა­
მარ მეფე, ილია ჭავჭავაძე, აკაკი წერეთელი წარსული ჰგონია 
და საკუთარი ისტორიის უარყოფით და სხვათა განდიდება-გა­
ფეტიშებით ცხოვრობს. ვიამაყოთ, სწორედ რომ ვიამაყოთ 
იმით, რომ გიგანტების მხრებზე ვდგავართ, რომ დიდ წინაპა­
რთა შთამომავალნი ვართ.

რომ იამაყო, ფეხზე მაგრად უნდა იდგე და უნდა აცნობიე­
რებდე, რომ ღვთით ნაბოძები ამ მიწით, ამ წყლით, ამ ჰაერით, 
ამ სითბოთი, ამ ინტელექტით, ადამიანური და ბუნებრივი რე­
სურსებით – ასე არ უნდა ვცხოვრობდეთ. გარედან არ უნდა ვი­
მართებოდეთ.

მწამდა და მწამს, რომ ყოველი ქვეყანა, ერის ბუნებიდან გა­
მომდინარე უნდა იმართებოდეს. კაცობრიობის გამოცდილე­
ბაც და ჩვენი სამშბოლოს ისტორიაც ადასტურებს, რომ ჩვენ 
მაშინ ვიყავით ძლიერი, როდესაც ქვეყანას ეროვნული სულის 
პლანეტარულად მოაზროვნე ხელმწიფენი და ხელისუფალნი 
მართავდნენ.

ამის დასტურია ოცგვერდიანი სიბრძნით სავსე წიგნი, რო­
მელიც საჩხერის რაიონის ყოფილი გამგებლის, ეროვნული 
კაცის, ამჟამად აკაკი წერეთლის სხვიტორის სახელმწიფო 
მუზეუმის დირექტორის, ცეზარ ლაშხის რედაქტორობით 
გამოიცა. ამ პატარა წიგნში დასტამბულია ილია ჭავჭავაძის 

„დავით აღმაშენებელი“ და აკაკი წერეთლის „თამარ მეფე“.
მართლაც საოცრებაა, ორი დიდი მეფე ერთ პატარა წიგნში 

ორი უდიდესი მწერლის გააზრებით. ეს წიგნი კი არა, საუნჯეა. 
ეროვნული სიმდიდრეა.

გენიალურად იწყებს ილია ჭავჭავაძე მის სიტყვას დავით 
აღმაშენებელზე: „… ერის დაცემა და გათახსირება მაშინ 
იწყება, როცა ერი, თავის საუბედუროდ, თავის ისტორიას ივი­
წყებს…“

გენიალურია, მართლაც გენიალური… დღეს ჩვენ ეს დიდი 
ავადმყოფობა გვჭირს, რომელსაც უნდა ვუმკურნალოთ. რო­
გორ უნდა ვუმკურნა;ლოთ, ეს აკაკი წერეთლის „თამარ მე­
ფე“-ში შეგვიძლია ამოვიკითხოთ.

„საარაკო და უჩვეულო მოვლინებამ 1184წ. მიიზიდა საქა­
რთველოს ყოველ კუთხიდან თფილისისაკენ ხალხი.

სამეფო ტახტზე აჰყავდათ მეფე გიორგი III-ის ასული თამა­
რი, მშვენიერებით განთქმული. მისის მშვენიერებით თვალმოჭ­
რილი დამსწრენი, მისმა სეფე-სიტყვამ კიდევ უფრო გააოცა.ამ 
სიტყვებით მიმართა ერს ტახტზე ასულმა მეფემ:

„შიშველი მოველ და შიშველადვე მეგულების განსვლად 
ამიერ სოფლით. ყოველივე ქვეყნიური აქვე დარჩება, არ არის 
აქ ჩემი სასაკუთრო და სამეფო ჩემი, კუთვნილებაა თქვენივე. 
მე ამამაღლა განგებამ მისთვის, რომ თქვენდა საკეთილდღე­
ოდ აღვამაღლო სამეფო და განა შევძლებ მე ამას, უძლური 
დედაკაცი, თუ არა თქვენის დახმარებითა და თანამშრომლო­
ბით. პირველათ თქვენ მოგმართავთ მამა-ჩემის გაწვრთნილო, 
მხედართმთავარო მეომარნო. მომეცით შეძლება, რომ პირველ 
ყოვლისა, გავიმაგრო სამეფოს საზღვრები, გარეშე მტრების 
მოსაგერიებლათ. მერმე მივყობთ ხელს შინაგან განწესრიგე­
ბას და თქვენ უნდა მიწინამძღვროთ, წმინდა მამებო, რადგანაც 
თქვენ, როგორ სასულიერო წოდებას, გაწევსთ ორგვარი მოვა­
ლეობა- ხორციელი და სულიერი, რისთვისაც მოგელისთ ორკე­
ცი მადლობა: აქ – მეფის და იქ – ზეციური კურთხევა. ხოლო 
თქვენ, დიდებულნო და ერისთავნო, შემიწყვეთ ხელი, რომ მი­

ვსცეთ გზა და განი სწავლას, შრომას და ნიჭს, რომელთაც ქვა­
კუთხედათ უნდა დაიდვას საერო სიყვარული“

თამარ მეფის სიტყვა მისი მეფედ კურთხევისას წარმოთ­
ქმული, გენიალურია არა მარტო იმ ეპოქისთვის, არამედ დღე­
ვანდელი მსოფლიოსთვის, მომავლის საქართველოსთვის.

ეჭვი მეპარება, ასეთი სიღრმის, სიბრძნის, ასეთი მასშტა­
ბის, ასეთი დემოკრატიული სულის საინაუგურაციო სიტყვა 
მოიძებნოს მსოფლიო ისტორიაში. დღევანდელი საქართველო­
სთვის ეს არის პროგრამა. არაფრის ძიება არ გვჭირდება. მე­
ფემ უპირველესად, საზღვრების გამტკიცება ჩათვალა, „უნდა 
მიწინამძღვროთო“ – ასეთი დიდი პატივისცემით მიმართა სა­
სულიერო პირებს და საერო ხელმძღვანელთ უთხრა ის, მთავა­
რია ისეთი მიმდევრობით, როგორიც სწორედ დღეს სჭირდება 
ჰაერივით ჩვენს ქვეყანას.

„შემიწყვეთ ხელი, რომ მივსცეთ გზა და განი სწავლას, შრო­
მას, და ნიჭს…“ და ნახეთ, რით ამთავრებს, რომ სწავლის, შრომის 
და ნიჭის „ქვაკუთხედად უნდა დაიდგას საერთო სიყვარული“.

ვიამაყოთ, სწორედ რომ ვიამაყოთ, რომ ჩვენი მეფეები, თით­
ქმის ყველანი და განსაკუთრებით, დავით აღმაშენებელი და თა­
მარ მეფე, უპირველესად სწორედ სწავლას მიიჩნევდნენ, რომ 
მათი ძალაუფლება ნიჭსა და სიყვარულზე იყო დაფუძნებული.

კარგად წავიკითხოთ და გავაცნობიეროთ თამარ მეფის სი­
ტყვები მეფედ კურთხევისას: „შიშველი მოველ და შიშველადვე 
მეგულების განსვლად ამიერ სოფლით… ყოველივე ქვეყნიუ­
რი აქვე დარჩება, არ არის აქ ჩემი სასაკუთრო და სამეფო ჩემი 
კუთვნილებაა თქვენივე.“ მართლაც, ზოგადკაცობრიულია ეს 
სიტყვები. ნებისმიერი ქვეყანა იამაყებდა მისი ყოფილი თუ 
დღევანდელი ხელისუფალის ასეთი სიტყვებით, რომლითაც 
ჩვენმა მეფემ მე-12 საუკუნეში თქვა, რომ ქვეყნის ბატონ-პა­
ტრონი ხალხია და თანამდებობა გამდიდრების კი არა, ხალხის 
მსახურების ადგილია.

ვამაყობ და ვიცი, იგივე განწყობა დაეუფლება უამრავს, 
ვინც წაიკითხავს თამარ მეფის სიტყვას მეფედ კურთხევის 

დღეს და განსაკუთრებით, მეფის ამ სიტყვებს: „მე ამამაღლა 
განგებამ მისთვის, რომ თქვენდა საკეთილდღეოდ აღვამაღლო 
სამეფო და განა შევძლებ მე ამას, უძლური დედაკაცი, თუ არა 
თქვენის დახმარებითა და თანამშრომლობით“.

ილია ჭავჭავაძის „დავით აღმაშენებელი“ და აკაკი წერეთ­
ლის „თამარ მეფე“ – ეს დიდი საგანძურია და არა მარტო ქა­
რთული… ეს პატარა ბროშურა უნდა გამოიცეს ქართულ ენაზე 
მაღალპოლიგრაფიულად და ყველა ოჯახში უნდა იდოს, რო­
გორც დიდი რელიკვია. საამაყო წიგნი და ქართველობისთვის, 
საქართველოში ცხოვრებისთვის დიდი პასუხისმგებლობის 
წიგნი.

ეს პატარა წიგნი თითქმის ყველა ენაზე უნდა ითარგმნოს 
და „ვეფხისტყაოსანთან“ და დიდ ქართულ წიგნებთან ერთად, 
მთავარი სასაჩუქრო უნდა იყოს ჩვენი უცხოელი მეგობრე­
ბისთვის, რომ კიდევ ერთხელ შევახსენოთ, რა მისცა მსოფლიო 
კულტურის საგანძურს დავით აღმაშენებლისა და თამარ მე­
ფის ქვეყანამ, დიდი შოთა რუსთაველის „ვეფხისტყაოსნის“ 
იდეოლოგიაზე აღზრდილმა ხალხმა. 

ჩვენც უნდა ჩამოვირეცხოთ სირცხვილი და წლების წინ და­
წყებული პროცესი ახლა მაინც დავასრულოთ: ბაგრატოვანთა 
1200-წლოვანი სამეფო დინასტია ვაღიაროთ კულტურულ მემ­
კვიდრეობად.

დარწმუნებული ვარ, ყველაფერი ეს წელს გაკეთდება 
ეს წელი ხომ, სწორედ სახელწიფოებრიობის აღდგენის 100 
წლისთავის წელია. თუ ამ დიდ ქართულ მისიას ხელისუფლება 
გაემიჯნება, მჯერა, გამოჩნდებიან სახელმწიფო კაცები, რომ­
ლებიც ამას გააკეთებენ.

 თეიმურაზ შაშიაშვილი
გელათის მეცნიერებათა აკადემიის წევრი

ილია ჭავჭავაძე:
დავით აღმაშენებელი

არ ვიცით, სხვა როგორ ჰფიქრობს და ჩვენ კი ასე გვგონია, 
რომ ერის დაცემა და გათახსირება მაშინ იწყება, როცა ერი, 
თავის საუბედუროდ, თავის ისტორიას ივიწყებს. როგორც კა­
ცად არ იხსენება ის მაწანწალა ბოგანა, ვისაც აღარ ახსოვს – 
ვინ არის, საიდამ მოდის და სად მიდის, ისეც ერად სახსენებელი 
არ არის იგი, რომელსაც ღმერთი გასწყრომია და თავისი ისტო­
რია არ ახსოვს. რა არის ისტორია? იგია მთხრობელი მისი, თუ 
– რანი ვიყავით, რანი ვართ და რად შესაძლოა ვიყვნეთ კვლავა­
დაც. ისტორია თავის გულის-ფიცარზედ იჭდევს მარტო სული­
სა და გულის მოძრაობას ერისას და ამ დაჭდევითა, როგორც 
სარკე, გვაჩვენებს იმ ღონეს და საგზალს, რომელიც მომადლე­
ბული აქვს ამა თუ იმ ერსა დღეგრძელობისათვის და გაძლიე­
რებისათვის. 

უკეთესნი და უდიდესნი მოქმედნი ერისა, რომ სხვა არა არი­
ან, თუ არ ერის გულისნადების და წყურვილის გამომეტყველ­
ნი და გამახორციელებელნი, რომელნიც ამის გამო თითქო შე­
მოქმედებენ, თითქო ჰქმნიან ისტორიასა. ამიტომაც ეს ამისთა­
ნა მომქმედნი, ვამბობთ ჩვენ, დაუვიწყარნი უნდა იყვნენ, თუ 
ერს კიდევ ერობა ჰსურს და დედამიწას ზურგიდამ მტვერსა­
ვით ასაგველად არ გადაუდვია თავი. დავიწყებაა, და თუ კაცს 
თავისი ვინაობა არ ახსოვს, რიღას მაქნისია? იგი ნადირია, რო­
მელსაც, რაკი დედის ძუძუს მოჰშორდება აღარ ახსოვს თავისი 
მშობელი და სიცოცხლის მიმნიჭებელი.

გარდა იმისა, რომ ამ უკეთესთა და უდიდესთა მომქმედთა 
მეოხებით და ღვაწლით ვცხოვრობთ დღესა და ვსულდგმულო­
ბთ, ამათ სხვა სამსახურიც მიუძღვით ჩვენ-წინა. ისინი ცხოვე­
ლი მაგალითებია მისი, თუ რა სიმაღლემდე შეუძლიათ ერს ამა 
თუ იმ გარემოებაში მიაღწიოს. რაოდენადაც დიდბუნებოვა­
ნია ამისთანა მომქმედი, რამოდენადაც ეს დიდ-ბუნებოვანობა 
ხშირია რომლისამე ერის ისტორიაში, იმოდენად უფრო უტყუ­

არი საწყაო გვაქვს ხელთ ერის სიკეთის, ძალ-ღონის და შემ­
ძლებელობის აწყვისათვის. თუ გუშინ იყვნენ ჩემის სისხლისა 
და ხორცის დიდებულნი და სახელოვანნი კაცნი, რა მიზეზია, 
რომ ხვალაც არ გამოჩნდნენ, თუ გარემოებების იგივეობას ვი­
გულისხმებთ. გარდა იმისა, რომ ამ უკეთესთა და უდიდესთა 
მომქმედთა მეოხებით და ღვაწლით ვცხოვრობთ დღესა და 
ვსულდგმულობთ, ამათ სხვა მნიშვნელობაცა აქვთ ერისათ­
ვის. ერი თავის გმირებში ჰპოულობს თავის სულსა და გულსა, 
თავის მწვრთნელსა, თავის ღონეს და შემძლებლობას, თავის 
ხატსა და მაგალითს. ამიტომაც იგი ზოგს იმათგანს წმინდანე­
ბის გვირგვინითა ჰმოსავს და ჰლოცულობს, ზოგს – დიდბუნე­
ბოვანობის შარავანდედითა, და თაყვანსა სცემს სასოებით და 
მადლობითა, ამიტომაც საჭიროა იმათი ხსოვნა, იმათი დაუვი­
წყარობა.

„ჩვენთვის, ადამიანებისათვის, საჭიროაო, – ამბობს ბრძენი 
სენეკა, – იმისთანა კაცი, რომ მის მიხედვით და მაგალითით შე­
ვიძლოთ საკუთარის ხასიათის გაწვრთნა და განმტკიცებაო. ოჰ, 
რა ბედნიერია იგი, ვინც არამც თუ ჩვენთან ყოფნით გვრწვთნის 
ჩვენ, არამედ მარტო თავისის სახელის ხსენებითაცაო“.

ამისთანა ბედნიერი დავით აღმაშენებელია საქართველოს 
ერისათვის. მისი მიცვალების დღე 26 იანვარია, ხოლო საქა­
რთველოს ეკლესია, რომელიც ყოველთვის თავდადებით ჰპატ­
რონობდა ჩვენს ერს და არასდროს დიდებას ერისას დავიწყე­
ბას არ აძლევდა, 26 იანვარს აქებს და ადიდებს სახელოვანს 
დავით მეფეს, რომელსაც უტყუარმა განაჩენმა ერისამ, ეკ­
ლესიის დალოცვითა და კურთხევით, აღმაშენებელის სახელი 
დაარქვა საუკუნო სახსენებლად. ამ მართლა – და დიდებულმა 
მეფემ ერთად მოუყარა თავი ქართველობას. აოხრებული ქვე­
ყანა ააშენა, მტერი გაუფრთხო და გაუფანტა, და დღეს თუ ჩვე­
ნს ბინაზედ ვართ, – ეს იქნება იმის ღვაწლი, იმისი სამსახურიც 
უფრო იყოს. დიდება სახელსა მისსა!..

ხოლო დავით აღმაშენებელი სადიდებელია ჩვენგან არა მა­
რტო სახელოვან მეფობითა, არამედ თავის დიდბუნებოვანკა­

ცობითაც. იგი, თავგადადებული მოყვარე თავის ეროვნობისა 
და მართლმადიდებელის სარწმუნოებისა, დიდი პატივისმცე­
მელი იყო სხვის ეროვნობისაც და სარწმუნოებისა. ამისთანა 
შემწყნარებელი სხვისა მაშინ, როდესაც იგი ყოვლად-შემძლე­
ბელ მბრძანებლად შეიქმნა სხვადსხვა თესლის და სხვადასხვა 
სარწმუნოების ერისა, ამისთანა სხვა ერის ღირსების თაყვა­
ნისმცემელი იმ დროში, როცა კაცი კაცს შესაჭმელადაც არა 
ჰზოგავდა, ამისთანა კაცთმოყვარული პატივისცემა სხვის 
ეროვნობისა, სხვის სარწმუნოებისა, ნუთუ საკვირველი და სა­
ოცარი მაგალითი არ არის მეთორმეტე საუკუნის კაცისაგან!

მეტი-ღა დიდ-ბუნებოვანობა მოეთხოვება განა მეთორმეტე 
საუკუნის კაცს მაშინ, როცა დღეს, მეცხრამეტე საუკუნის დასას­
რულს, საკვირველებად მიგვაჩნია გლადსტონი, რომ ირლანდი­
ის ეროვნებას და სარწმუნოებას ესარჩლება იმავე კაცთმოყვა­
რეობით, რა კაცთმოყვარეობითაც დავით აღმაშენებელი სხვა 
ერს პატივსა-სცემდა! ჩვენს მატიანეებს თავი დავანებოთ და 
ვიმოწმოთ სხვა ერის მემატიანენი. ისინიც კი აღტაცებით იხსეი­
ნიებენ დავით აღმაშენებელს, როგორც კაცს, პატივისმცემელს 
და შემწყნარებელს სხვა ერისას და სხვა რჯულისას. 

სომეხი მათე ედესელი ამბობს:
„დავით იყო წმინდა, კეთილმსახური, სავსე ქველმოქმედე­

ბით და მართლმსაჯული, დავითის გარშემო იკრიბებოდა დანა­
რჩენი სომეხთა ნათესავი, რომელთათვის მან დააფუძნა საქა­
რთველოში ქალაქი კორი (გორი) სადაც მრავალი ეკლესია და 
მონასტერი ააშენა, მიაგო ჩვენს ნათესავს ყოველგვარი ნუგე­
შის ცემა და შვება“.

ვარდა დიდი სწერს:
„დავითს არავითარი სიძულვილი არა ჰქონდა სომხურის 

წირვა-ლიცვისა და ეკლესიისა. იგი ხშირად იდრეკდა თავს ჩვე­
ნს ხელქვეშ და ითხოვდა ჩვენს ლოცვა-კურთხევას“. 

ეგ კიდევ არაფერი, რომ დავით აღმაშენებელი ასე ექცეოდა 
სომხებს, რომელნიც, რაც უნდა იყოს, ქრისტიანები იყვნენ და 
არიან. დიდ-ბუნებოვანი კაცთმოყვარეობა დავით მეფისა მაჰ­

მადიანებსაც მიეფინათ, და მით უფრო ბრწყინვალეა ეს ამბავი, 
რომ მაჰმადიანები თვით დავით მეფისა და მისის ერის სარწმუ­
ნოებას ერჩოდნენ აღმოსაფხვრელად. მაჰმადიანთა მწერალი 
ალ-აინი აი, რასა სწერს:

„დავითს სთხოვეს მუსულმანებმა, რომ ქრისტიანეთ არა 
ჰქონოდათ ნება მუსულმანებთან ერთად შესვლისა აბანოში 
და აღეკრძალნა გიაურებისათვის მათი ავად ხსენება~. დავი­
თმა ყოველივე ეს თხოვნა აუსრულა. დავითი თავის შვილის 
დიმიტრითურთ ყოველ-დღე დადიოდა უმთავრესს მეჩეთში, 
ისმენდა სამეფო ლოცვას და თვით ყურანის კითხვას. დავითი 
უხვად აძლევდა ფულს ქატიბს და მუაძინებს. მან ააშენა უცხო 
ტომთათვის ქარვასლები და პოეტთათვის, რომელთაც ულუ­
ფას უნიშნავდა. თუ ვინმე ისურვებდა ტფილისის დატევებას, 
გულსავსებით ხელს უპყრობდა და მგზავრობის ღონისძიე­
ბას აძლევდა ფულით. დავითი უფრო მეტს პატივსა-სცემდა 
მუსულმანთა, ვიდრე მთავარნი მუსლმანთანი“1. ყოველივე ეს 
დიდსულოვანობა და სულგრძელობა დავითისა მაშინ არის მო­
მხდარი, როცა ძლევამოსილი იგი მეფე სრულად გაბატონდა 
თავის ქვეყანაში და, მაშასადამე, ამისთანა პატიოსანი და გა­
ნათლებული ქცევა მარტო ამის დიდბუნებოვან გულს და გო­
ნებას უნდა მიეწეროს და არაფერს სხვას. იმას აღარ ვამბობთ, 
რომ სნეულთა, უღონოთა და საპყართათვის დავითმა ააშენა 
სამკურნალო, თვითონ ხშირად დადიოდა ამ უბედურთა სანა­
ხავად და მოსაკითხავად.

აი, ეს დიდებული მეფე – რა დიდებულ კაცურ-კაცის სახესაც 
მოგვივლენს თვალ-წინ და რა თავმოსაწონებელს საბუთს გვაძ­
ლევს ხელთა. აი, ამისთანა კაცის ხსენებაა გამაცოცხლებელი 
ერისა და ამისთანა კაცის არხსოვნა მომაკვდინებელ ცოდვად 
უნდა ჩაეთვალოს ერსა, რომელმაც იგი ჰშვა და თავის ძუძუთი 
გამოჰზარდა. ჩვენმა დამცველმა ეკლესიამ ეს კარგად იცოდა და 
ამიტომაც 26 იანვარი დაგვინიშნა, რომ წელიწადში ერთხელ მა­

1	rogorc es citata, isec zemomoyvanilni, b-n d. baqraZis 
SeniSvnidanaa amoRebuli.

ინც გავიხსენოთ ეს ქართველისათვის თავმოსაწონებელი დიდე­
ბული მეფე, დიდებული კაცი. კაცს ორი სახელი უნდა ჰქონდესო, 
– ამბობს ჩვენი ერი: ერთი აქ დასარჩენი, მეორე თან წასაყოლიო. 
ეს ანდერძი ქართველისა ისე არავის შეუსრულებია, როგორც 
დავით მეფესა. აქ აღამაშენებლის სახელი დარჩა, როგორც მე­
ფეს, და იქ, როგორც დიდბუნებოვანმა კაცმა – წაიყოლია სახე­
ლი წმინდანისა, დიდების გვირგვინით შემკობილი. 

ილია ჭავჭავაძე 
თხზულებათა სრული კრებული, ტ. IV, თბ. 1955.

აკაკი წერეთელი:
თამარ მეფე

ძველთაგან დაწყებული, ჯერ არ ყოფილა დედა-მიწის ზუ­
რგზე მისთანა საისტორიო ერი, რომელსაც სხვადასხვაგვარ 
უბედურების მიზეზად ქალი არ დაესახელებიოს. მაგალითად: 
ბერძნებმა ტროადის ლაშქრობით აშფოთებულებმა, დიდებულ 
ილიონის დარღვევისა და თან მოყოლებულის ატრიდანთ ოჯა­
ხის ყოველგვარ უბედურების მიზეზად, ელენე მშვენიერი გამო­
სახეს. ერთ დროს ოდესმე ზვიადი, უკადრისი და, სხვათა ერთა 
მოძულე ებრაელები, რომელთაც თავისი ეროვნული ძლიერება 
სამსონ ძლიერში გამოხატეს, დასუსტებასა და დამარცხებას 
დალილას აბრალებენ, ეგვიპტის ბოლო-მოღებას და ბჭე-მა­
ღალ ფარაონთა დამხობას კლეოპატრას მხურვალებას აწერენ 
და სხვანიცა ამგვარადვე... რომ ყველა არ ჩამოვთვალოთ, საკ­
მაო იქნება აღვიაროთ, რომ თვით მთელმა კაცობრიობამ, შე­
ერთებულათ, სამოთხის დაკარგვის მიზეზათ პირველი დედა, 
ევა, დაასახელა. საკვირველია, ცისქვეშეთში ყოლიფერი იც­
ვლება, დრო და ჟამი თავისს წესრიგს არ იშლის, საუკუნე საუ­
კუნეს ენაცვლება, ახალახალის მოთხოვნილებითა და პირობე­
ბით; ხალხი იცვლება, ძველები გადადიან და მათ მოადგილეთ 
ახლები შემოდიან ისტორიულ სარბიელზე. რჯული რჯულს 

ენაცვლება, ემხობიან ძველი კერპები ქვეყნის თვალში და ქა­
ლების შესახები აზრი კი ერთხელვე დარჩენილის შეურყევე­
ლია. თანამედროვე ხალხიც ძველებზე უკეთესი შეხედულობის 
არ არის ქალებზე. მაჰმადმა, რომელმაც თავის აქლემს ადამია­
ნის ნახევარი სუნი მიანიჭა, ქალში მეოთხედიც არ იწამა. ნეტა­
რი ავგუსტინე „ეშმაკის ჭურჭლათ“ აღიარებს დედაკაცს. დღე­
საც ერთმა ფრიად განათლებულმა ერმა, ფრანგებმა, ქალის შე­
სახებ სასცილო ანდაზა მიუძღვნეს თანამედროვეთ: „ეძიე ქა­
ლიო! (ვითომ რაც მოხდეს ქალს დაბრალდესო). საკვირველია! 
ყველა ამაების შემდეგ რატომ არ ვეკრძალვით ქალებს და არ 
გაურბით მათ ვერაგობას, როგორც ბრძნული გადმონაცემები 
ძველთაგან, ისე ახლების მახვილგონივრული შენიშვნები.

დიახ, ქალი სრულიადაც არ არის ისეთი, როგორათაც მამა­
კაცების კუდაბზიკური თავ-მოყვარეობა გვისახავს. ნუთუ „ხმა 
ერისა, ხმა ღვთისა“ არ არის? – შეიძლება იკითხონ ზოგიერთებმა. 
– და ამ შემთხვევაში სწორეთ არა! განა ყოველგვარი „ხმა ერისა“ 
იმავე დროს „ხმა ღვთისაცა!“ არის? რასაც საუკუნოების განმა­
ვლობაში, ჭეშმარიტების ბრძმედში არ გაუვლია, იმას არ ეთქმის 
„ხმა ღვთისაო!“ ეს არის წამიერი, აღელვებული და ერთმანეთის 
წამხედურობით გატაცებულ ბრბოის უსამართლო გულის-თ­
ქმა. და სწორეთ ამგვარმა „ხმამ ერისამ“ ჯვარს აცვა მაცხოვა­
რი, დასწვა ჯორდანო ბრუნნო, გასწირა გალილეი და სხვანიცა 
ჭეშმარიტების მქადაგებელნი. და „ხმათ ღვთისათ“ კი მხოლოდ 
ის „ხმა ერისა“ იწოდება, რომელმაც აღადგინა სიმართლე და 
როგორც უეჭველი ჭეშმარიტება დასდგა სამარადისოთ. ქალე­
ბის შესახებაც დარჩენილი მაწანწალა აზრი „ხმათ ღვთისათ“ მი­
სათვლელი არ არის. მოვა დრო, ერთხელაც არის, კაცობრიობა 
შეიგნებს ჭეშმარიტებას და ქალს დასახავს ევად, მაგრამ იმ პირ­
ველ ევად კი არა, რომელმაც ვითომ ედემი დააკარგვინა! არა! იმ 
სხვა ევად, რომელიც ქვეყნად გაუღებს მას სამოთხის კარებს. 
ნათქვამია, რომ „უნაკლო კანონი არ იქნებაო“. ძველ ხალხებშიც 
ერია ერთი ტომის ხალხი, ივერიელები, ანუ ქართველები, რომ 
სულ სხვა თვალით უყურებდნენ ქალებს. უფლებით გათანასწო­
რებულ ამაზონელებს პატივისცემით ეპყრობოდნენ და უკე­



223

თესს მათგანს გაოცებით იხსენებდნენ, როგორც, მაგალითად, 
საოცარ მედიას, გრძნეულ თირთაის, კოლხიდელ ქალებს. ეს იყო 
კერპთ თაყვანის მცემლობის დროს და შემდეგ, ქრისტიანობის 
დროს, დედაკაცი კიდევ უფრო ამაღლდა მამაკაცების თვალ­
ში საქართველოში. უამისოდაც არ შეიძლებოდა, რადგანაც ამ 
პატარა საქრისტიანო სამეფოში, როგორც ღვთისმშობლის სა­
უფლისწულოში, პირველობა ყოლიფერში ქალებს ერგოთ: ერთ 
უბრალო მოგზაურ, უძლურ, კაბადოკიელ ქართველ ქალს, წმი­
ნდა ნინოს წინაშე, რომელსაც გარდა მისივე თმებით ჯვარათ 
შეკონილ ვაზის მეტი არა ეჭირა რა ხელში, ემხობიან თავიდან 
ფეხებამდი აღჭურვილი მეფე და დიდებულები. ქეთევან დედო­
ფალი საოცარ მაგალითს უჩვენებს საქრისტიანოს რჯულისა 
და ეროვნებისათვის წმინდა მოწამეობისას. თამარ დედოფალი, 
რომლის მეფობის დროს სიკვდილით არავინ დასჯილა, უმტკი­
ცებს მის შემდეგ გვირგვინოსნებს, რომ ქვეყნის გაერთგულება 
და ამაღლება შეიძლება მხოლოდ სიტკბოებით, ლმობიერებითა 
და სიყვარულით. აი ეს სამი ქალი, ეს „მთიებთა სამაია“ ნათლის 
სვეტად წინ უძღოდა ჩვენ დედებს, ქართველ ქალებს და მათდა 
სადიდებლად, უნდა გამოვტყდეთ, რომ არც იმათ უღალატნიათ 
ისტორიულ სიმართლისათვის და ღირსეული მიმდევარი ყოფი­
ლან იმ სამთა წინამორბედთა. მეისტორიენი, სიძველეთა მკვლე­
ვარნი გაოცებით ეკითხებიან თავიანთა თავს: რა მიზეზი იყო 
და რითი აიხსნება, ზეციურ სასწაულით, თუ ქვეყნიურ გრძნეუ­
ლობით, რომ ამ პატარა საქრისტიანო ქვეყანამ მოიგერა მაზედ 
მოზღვავებული მტერი, ის ძლიერი მაჰმადიანთა ერი, რომელ­
მაც გაუჭირველათ დაამხო დიდებული ბიზანტია და დაინაწილა 
სლავიანთა სამთავროები? ადვილი საპასუხოა: ეს სასწაული და 
გრძნეულება ქართველი ქალი იყო, ის ჭირშიაც და ლხინშიაც 
მეუღლეობას უწევდა ქმარს და შვილებს გმირებათ უმზადებდა 
მომავალს. დღეს, როდესაც ქვეყანა დაკნინდა და ყოლიფერმა 
იცვალა ელფერი, დაქვეითდა, ყველაზე უფრო ქალებს დაეტყო 
და გარეშე თვალს, მათ შემხედვარეს, სიტყვა: „ისტორიული ქა­
რთველი ქალი“ ზღაპრული ოცნება, ან სამარადისოთ გადასული 
და გამქრალი სახელი ეგონა, მაგრამ შესცდება!.. ყოველი ისე არ 

არის, როგორც ჩვენ გვგონია ხოლმე. მსოფლიო კანონიც საზო­
გადოა: ყოლიფერი, რაც არსებობს და მოძრაობს, იღალება... და 
დაღლილობას კი მოხდა ეჭირვება. ტყუილა კი არ უთქვამს მგო­
სან ბარათაშვილს: „მზე ჩადის საღამ-საღამობით, რომ შეისვე­
ნოს და დილ-დილობით უფრო მეტის ძლიერებით ამოელვარდეს 
ქვეყნის გასათბობ-გასანათებლადო“. აქაც ისე: ჩვენ, ქართვე­
ლებსაც, ქრისტიანობისა და ეროვნობის გულისათვის მტერთან 
ბრძოლაში საუკუნეების განმავლობაში დაქანცულებს, გვეჭირ­
ვება შესვენება... დღევანდელი დროებითი ძილი და უმოქმედო­
ბა ძალ-ღონის ხელ-ახალი შეკრებაა, რომ გამოღვიძების შემდეგ 
ძლიერ სახელმწიფოებთან ერთად სვლა შეგვეძლოს განათლე­
ბ-წარმატებების გზით. მაშინ მოსალოდნელია, რომ პირველ 
რაზმში ქართველი ქალებივე ჩადგებიან, მაგრამ ჯერჯერობით 
ეს მივანდოთ მომავალს და ჩვენ მიუბრუნდეთ ისევ წარსულს.

არაბთა ცივილიზაციამ პირველ ხანებშივე შემოაშუქა საქა­
რთველოში, მურვან ყრუს შემოსევის შემდეგ მე-VIII საუკუნე­
ში, ამ ორ ხალხს შუა კავშირი ერთმანეთობისა არ გაწყვეტილა, 
უკეთესი არაბთა მეცნიერნი და დიდებულნი უახლოვდებოდ­
ნენ მეფის ტახტს და მათი გავლენაც დაეტყო ქართველობას. 
რასაც ყურანი უშლიდა მუსულმანთა ქალებს, იმას სახარება 
არ უკრძალავდა ქრისტიან ქალებს და მიტომაც არაბთა გა­
ვლენით ისარგებლეს ქართველმა ქალებმაც იმ ხანებში. გამო­
ბრწყინდნენ ქართველი ქალები შიგადაშიგ და მეთერთმეტე 
საუკუნეში უმწვერვალესობამდი მიაღწიეს, არა თუ მარტო 
საშინაო საქმეში, საგარეოშიაც კი – საპოლიტიკო ასპარეზე. 
ამისთანები იყვნენ: ძმისწული დავით აღმაშენებელის, თამარი 
მთელს მცირე აზიაში განთქმული და „გურჯთ-ვექილთ-ვექი­
ლ-თამარათ წოდებული“, ბურდუხანუმი. გიორგი III მეუღლე 
და რუსუდან გიორგისვე და, თამარ მეფეს მამიდა და გამზრდე­
ლი, ხოშაგ ცოქალი – რატი სურამელის დედა ვახახი და სხვანი. 
და ამ მთიებთა გუნდში უბრწყინვალესად გამოერია თამარი.

საარაკო და უჩვეულო მოვლინებამ 1184 წ. მიიზიდა საქა­
რთველოს ყოველ კუთხიდან თბილისისაკენ ხალხი. სამეფო ტა­
ხტზე აჰყავდათ მეფე გიორგი III-ის ასული თამარი, მშვენიერე­

ბით განთქმული. მისის მშვენიერებით თვალმოჭრილი დამსწრე­
ნი, მისმა სეფე სიტყვამ კიდევ უფრო გააოცა: „შიშველი მოველ 
და შიშველადვე მეგულების განსვლათ ამიერ სოფლით – ამ სი­
ტყვებით მიმართა ერს ტახტზე ასულმა – ყოველივე ქვეყნიური 
აქვე დარჩება, არ არის აქ ჩემი სასაკუთრო და სამეფო ჩემი კუთ­
ვნილებაა თქვენივე. მე ამამაღლა განგებამ მისთვის, რომ თქვე­
ნდა საკეთილდღეოდ აღვამაღლო სამეფო, და განა შევძლებ მე 
ამას, უძლური დედაკაცი, თუ არა თქვენის დახმარებითა და თა­
ნამშრომლობით. პირველათ თქვენ მოგმართავთ მამაჩემის გაწ­
ვრთნილო, მხედართ მთავარნო და მეომარნო. მომეცით შეძლე­
ბა, რომ პირველ ყოვლისა გავიმაგრო სამეფოს საზღვრები, გა­
რეშე მტრების მოსაგერიებლათ. მერმე მივყობთ ხელს შინაგან 
განწესრიგებას და თქვენ უნდა მიწინამძღვროთ, წმინდა მამე­
ბო, რადგანაც თქვენ, როგორც სასულიერო წოდებას, გაწევსთ 
ორგვარი მოვალეობა, ხორციელი და სულიერი, რისთვისაც მო­
გელისთ ორკეცი მადლობა: აქ – მეფისა და იქ ზეციური კურთხე­
ვა. ხოლო თქვენ, დიდებულნო და ერისთავნო, შემიწყვეთ ხელი, 
რომ მივსცეთ გზა და განი სწავლას, შრომას და ნიჭს, რომელთა 
ქვა-კუთხედათ უნდა დაიდვას საერო სიყვარულიო“.

ამ პროგრამით დაიჭირა ხელში სამეფო და არ გაუვლია არც 
სამ წელიწადს, რომ მისმა არჩეულმა ერისთავებმა სპასალარ 
ზაქარია მხარგრძელის მეთაურობით არა თუ გაამაგრეს, კი­
დევაც გაადიდეს საქართველოს საზღვრები. ახალგაზრდა დე­
დოფლის სახელი და დიდება მოეფინა მთელ მცირე აზიას, და 
„შამხორს“ ძლევამოსილობამ და ადერბეიჯანის ემირის დამა­
რცხებამ თავზარი დასცა მაჰმადიანებს. დიდება ძლევამოსილ, 
ქრისტეს აღმსარებელი ქალის, ვეღარ აიტანა იკონიის სულთა­
ნმა რუქნადინმა. შეყარა ყოველი მხრით მართლმორწმუნენი 
და მიადგა საქართველოს. აღარ ეჭვობდა, რომ 400 ათასის მე­
ომრით დედამიწასთან გაასწორებდა საქრისტიანო საქართვე­
ლოს, მაგრამ განგებამ სხვანაირად გადასწყვიტა საქმე, რომ 
ტყვეობისათვის დაეხწია თავი. მთელი ბანაკი მისი აუარებელი 
ქონებით დარჩა მძლეველებს. ამის შემდეგ შეაჩერა მახვილი, 
მოხარკა სამეფოები და მიყო ხელი შინაგან საქმეებს:

აახლებდა და აგებდა ციხე-ქალაქებს, ურწყულ ადგილებში 
გაყავდა არხები, აშენებდა ტაძრებსა და უძღვნიდა შესაწირავე­
ბს არა თუ მარტო თავის სამშობლოს ყოველ კუთხეში, კვიპრზე 
და სხვანი. დააარსა ტრაპიზონის იმპერია, სადაც გაახელმწიფა 
ბიზანტიის იმპერატორის ანდრონიკე – კომნენის შვილი ალექ­
სი და სიკვდილამდე ყოველგვარათ დიდებულ და უზრუნველ 
ჰყო საქართველო. მის მეფობის დროს თითქმის 28 წლის გან­
მავლობაში, სამწუხარო მხოლოთ ერთხელ შეხვდა. ეს მოხდა 
1190 წელს, როცა აჯანყებულმა იმერთა ერისთავებმა ვარდან 
დადიანმა, დაღათო შარვაშიძემ, ბარამ ვარდანიძემ და სხვებ­
მა გამოიწვიეს კონსტანტინოპოლიდანნ, პირვანდელი ქმარი 
თამარის რუს-გიორგი და გამოაცხადეს საქართველოს მეფეთ 
გეგუთს, მაგრამ დიდი დრო და ბევრი ჯაფა არ დასჭირვებია 
ძლევამოსილ დედოფალს აჯანყებულთა დასამორჩილებლად. 
და ამ უსიამობამ ისე ჩაიარა მის ცხოვრებაში, როგორც უსიამო 
რამ სწრაფლ წარმავალმა სიზმარმა. სულ 28 წლის განმავლო­
ბაში იმდენი საქმეები ჩაიდინა, ისე აამაღლა საქართველო, რომ 
ყოლიფერი მის შესახებ, რომ უტყუარი ისტორიული საბუთე­
ბი არ გვეჭიროს ხელში, ზღაპარი ან სიზმარი გვეგონებოდა. 
შთამომავლობამ აღარ იცოდა რაგვარი სამადლობელი უნდა 
შეეწირა ამ საარაკო ქალისთვის და ისტორიამაც= სხვა უკეთე­
სი რამ ვეღარ მოიგონა-რა, „თამარ მეფე“ უწოდა – მამაკაცის 
სახელი მიანიჭა და მათ გვერდში ამოუყენა მსოფლიო მამა­
კაც გმირ-მირონცხებულებს. ქართველთა ეკლესიამ წმინდათა 
თანა შერაცხა ეს მეფეთა შორის საკვირველება, და სადღესა­
სწაულოთ დანიშნა პირველი მაისი, ანუ როგორც ძველათ უწო­
დებდნენ ვარდისთვე.

დღეს მის სახელს დღესასწაულობს არა მარტო დღევანდე­
ლი ქართველები, ისინიც კი, რომელნიც ოდესმე ქართველებათ 
ყოფილან, მაგრამ შემდეგ კი დრო და ვითარების უკუღმართო­
ბით გადარჯულებულან.

აკაკი წერეთელი 
თხზულებათა სრული კრებული, ტ. XIV, თბ. 1961.



227

სრული პროგრამის გაცხადება და დაწყება ხდება 
საქართველოში სახელმწიფოებრიობის აღდგენის 

100 წლისთავის აღნიშვნის დღეებში

უფროსი თაობისადმი მადლიერებისა 
და ღირსეულთა პატივგების დღეები
2018-2019 წლების 21, 22, 23 ნოემბერი

პროგრამა

21 ნოემბერი
09:00 – 19:00 -ოლიმპიური და მსოფლიო ჩემპიონების, 

უცხოეთში მცხოვრები ცნობილი ქართველი მოღვაწეების და 
საქართველოს მეგობრების ჩამოსვლა ბათუმში, ქალაქის დათ­
ვალიერება, შეხვედრები ქალაქის საზოგადოებრიობის წარმო­
მადგენლებთან. 

19:00 – „გიგანტების შეხვედრა“ საქართველოს ერთ-ერთ 
ყველაზე შთამბეჭდავ ადგილზე აგებულ სასტუმრო-კომპლექს 
„კასტელო მარეში“.

22 ნოემბერი
11:00 – სტუმრების შეხვედრა, სასტუმრო-კომპლექს „კა­

სტელო მარეში“.
12:00 – სტუმრების გამგზავრება საქართველოს სამხარეო 

ცენტრებში: ოზურგეთი, ზუგდიდი, ქუთაისი, ახალციხე, გორი, 
მცხეთა, რუსთავი, თელავი და შეხვედრები ადგილებზე საზო­
გადოებრიობის წარმომადგენლებთან.

16:00 – სამეცნიერო კონფერენცია მერაბ ბერძენიშვილის 
სახელობის კულტურის ცენტრ „მუზაში“, თემაზე: „მომავლის 
საქართველო, “ ანუ გვინდა ვიცხოვროთ ბედნიერებით სავსე 
სამშობლოში. 

P.S. – კონფერენციის მუშაობაში უცხოელი სტუმრები არ 
მონაწილეობენ.

21:00 – სტუმრების მიღება მერაბ ბერძენიშვილის სახლ-მუ­
ზეუმში და მათი განთავსება ამ კომპლექსში აგებულ სასტუმ­
როში.

23 ნოემბერი, გიორგობა
11:00 – სტუმრების მიღება საქართველოს კათოლიკოს-პა­

ტრიარქისა და ხელისუფლების სახელით თბილისში, სასტუმ­
რო-კომპლექს „დავითის“ 34-ე სართულზე.

13:00 – სტუმრების მიღება მცხეთაში, რომან რურუას 
ეზო-გარემოში (მიღებას ესწრებიან საქართველოში აკრედი­
ტებული ელჩები და დიპლომატები). კეთდება მიმართვა, გაე­
როსა და საერთაშორისო ორგანიზაციებისადმი, რომელიც ეყ­
რდნობა ორ პოსტულატს: 

1. „ვინც მოყვარესა არ ეძებს, იგი თავისა მტერია“ – (შოთა 
რუსთაველი)

2. „მშვიდობა ცივილიზაციის სიკეთეა – ომი კი მისი დანაშა­
ული“ (გოეთე).

16:00 – სტუმრების მიღება რეზო ჩხეიძის მიერ შექმნილ ტე­
ლევიზიაში, „ქართული“.

18:00 – მადლიერებისა და პატივგების საღამო თბილისის 
სპორტის სასახლეში. 

20:30 – დელეგაციის გამგზავრება საფრანგეთში და ყო­
ველთა ქართველთა, საქართველოს შვილთა და საქართველოს 
მეგობართა კონგრესის სესიის გახსნა ქართველთა მამულ ლე­
ვილში. 

21:00 – სტუმრების საზეიმო მიღება თბილისის მთაწმინდის 
პარკში.

მიმართვა

თანამემამულენო, მოგმართავთ სიყვარულით, რწმენითა და 
იმედით.

მოგმართავთ ყველას – ქართველებს, აფხაზებს, ოსებს, 
სრულიად საქართველოს შვილებს, საქართველოს მეგობრებს 
ქვეყანაში და მის ფარგლებს გარეთ.

მართლაც, გრანდიოზულია ის ჩანაფიქრი, რასაც ერთად ვა­
პირებთ და რისი მთავარი ღონისძიებებიც წინამდებარე პროგ­
რამაში წარმოგიდგინეთ.

ეს არ არის სამი ორგანიზაციის დოკუმენტების კრებული. 
პირდაპირ შეგვიძლია განვაცხადოთ, საერთო ნააზრევია. რო­
გორც საქართველოს პატრიარქმა ბრძანა: ქვეყნისთვის სასი­
ცოცხლოდ მნიშვნელოვანი... და ის ეკუთვნის ყველას, ვინც 
იზიარებს ამ დოკუმენტებში ჩამოყალიბებულ განწყობას. რე­
ალობა მწარეა და პირდაპირ გვეუბნება: თუ არ გვექნება დიდი 
ერთობა მომავლის საქართველოსთვის, ჩვენ ვერ შევძლებთ 
ჩვენს წინაპართა დიდი ისტორიის გაგრძელებას, ვერ შევ­
ძლებთ ვიქცეთ ცივილიზებულ სახელმწიფოდ!

დაფიქრების დროა. წინამდებარე ნააზრევი სწორედ ფიქ­
რისა და მოქმედების შეერთებაა. როგორც, ერთი დიდი ფილო­
სოფოსი ამბობს, ფიქრი ამოძრავებული მომავალია. აი, ესაა 
მთავარი – ჯერ ფიქრი ქვეყნის მომავალზე და შემდეგ სათანა­
დო ქმედებები. წინააღმდეგ შემთხვევაში, როგორც კლასიკო­
სი იტყოდა `ცივილიზაცია, რომელიც ქაოსურად ვითარდება, 
უკან უდაბნოს ტოვებს“.

ჩვენ ისტორიით უმდიდრესი ქვეყანა ვართ მსოფლიოში, მა­
გრამ დღეს ვართ ერთ-ერთი უღარიბესი ქვეყანა!

როგორც ვიცით, ღარიბი უფრო მეტს უნდა ფიქრობდეს, მა­
გრამ ამ ფიქრს ჩვენ, სამწუხაროდ, გადავეჩვიეთ!!!

ამას მთავარ მიზეზად კი ის მიგვაჩნია, რომ განვლილმა 
თითქმის სამმა საუკუნემ ქვეყანა დამოუკიდებლად ცხოვრე­

ბას გადააჩვია. როგორც წინამდებარე წიგნში წერია, ჩვენ ქვეყ­
ნის გარეთ ვეძებთ პატრონებს და არა მეგობრებს...

ბევრი სახელმწიფოს მაგალითი გვიჩვენებს: არსებობა და 
არა ცხოვრება პატრონის ხარჯზე არაა მთლად დამღუპველი, 
მაგრამ ეს არაა გზა ცივილიზებული სახელმწიფოსკენ, ესაა 
გზა უბადრუკი არსებობისკენ, რომელიც გარკვეული დროის 
შემდეგ აუცილებლად დასრულდება სუვერენიტეტის სრული 
დაკარგვით!

ეს გზა ეტაპობრივად ითვალისწინებს ჯერ დამოუკიდებელი 
საგარეო პოლიტიკის დაკარგვას, შემდეგ ინდუსტრიალური და 
სავაჭრო და ბოლოს, საკადრო პოლიტიკას.

ჯერ კიდევ ძალიან გვიან არ არის ამაზე დაფიქრება – შეგვი­
ძლია თუ არა დამოუკიდებლად არსებობა.

საუბარი არაა იმაზე, გვინდა თუ არ გვინდა, საუბარია იმაზე, 
შეგვიძლია თუ არ შეგვიძლია!

ვიდრე ცივილიზებული სახელმწიფოსკენ მიმავალ გზაზე 
ვისაუბრებდეთ, ჯერ პოლიტიკურად და სოციალურად დამოუ­
კიდებელი სახელმწიფოს შექმნის თემაა შიდა ეროვნული საუბ­
რისა და ბჭობის საგანი.

დიახ, ჩვენი მდგომარეობა იმაზე უარესია, ვიდრე წარმო­
გვიდგენია და სწორედ ამიტომ არის სასიცოცხლოდ მნიშვნე­
ლოვანი ხალხის, ეკლესიისა და ხელისუფლების ერთობა. ეს 
ურთულესი გზაა – წინააღმდეგობებით, სირთულეებით და 
სიძნელეებით სავსე, მაგრამ აუცილებელზე აუცილებელი. ეს 
ძლიერთა გზაა. ჩვენი გამოცდის გზაა! 

საქართველოს ყველა წინაპირობა აქვს, იყოს ბედნიერი ქვე­
ყანა. 

მიწა, წყალი, ჰაერი, სითბო, გეოგრაფიული, ინტელექტუა­
ლური პოტენციალი და ადამიანური რესურსები, ჩვენი ისტო­
რია და ტრადიციებია ამის გარანტი. ამის გაცნობიერებაა სა­
ჭირო.

დიახ, ამიტომაა უპირველესი და უმთავრესი ხალხის, ეკლე­
სიისა და ხელისუფლების ერთობა. ამიტომაა საჭირო დღევა­

ნდელი დაპირისპირების პოლიტიკიდან თანამშრომლობის პო­
ლიტიკაზე გადასვლა. ხატოვნად რომ ვთქვათ, ჩვენ გვჭირდება 
თანამშრომლობის ჰარმონიზაცია, რომელიც საკუთარ თავში 
შეიცავს ადამიანის თავისუფლებასაც და ერისა და ქვეყნის 
თავისუფლებასაც. თავისუფლება კი პასუხისმგებლობაა. რო­
გორც გენიალური მწერალი ამბობს: „ადამიანი თავისუფალია 
მისი პასუხისმგებლობის ფარგლებში“.

ჩვენ ამ განწყობით ვმუშაობდით წინამდებარე წიგნზე. გვწა­
მს და გვჯერა, რომ ეს ორწლიანი სტრატეგია მიგვიყვანს სახე­
ლმწიფოებრივ ერთობამდე, მიგვიყვანს ყოველთა ქართველ­
თა, საქართველოს შვილთა და მეგობართა დიდ კონგრესამდე, 
რომელიც იქნება თაობათა ერთიანობის, საქართველოში და 
საქართველოს ფარგლებს გარეთ მცხოვრებ თანამემამულე­
თა ერთიანობის დადასტურებაც და მიიღებს მომავლის საქა­
რთველოს გრანდიოზულ პროგრამას, რომელიც იქნება გზა 
ცივილიზებული სახელმწიფოსკენ! 

ეს არის მთავარი და უპირველესი. მას დღესვე სჭირდება 
ფიქრიც და მოქმედებაც. ჩვენ შევეცადეთ, სწორედ ეს შემო­
გვეთავაზებინა. 

აქა-იქ ეჭვობენ კიდეც, შევძლებთ ამ ყველაფრის გაკეთე­
ბას? ფიქრობენ, ამას მილიონები სჭირდება და დღეს ამის სა­
შუალება არ გვაქვსო! 

თუ მოვინდომებთ, მეტსაც შევძლებთ და არა მილიონებით...
ეს დემოკრატიული პროექტია შინაარსითაც, მონაწილეები­

თაც და ფინანსურადაც, რაც ყველას გვავალდებულებს, ჩავე­
რთოთ ამ პროცესში. დიახ, მთავარია, ყველაფრის კრიტიკიდან 
და ყველაფრის უარყოფიდან, შევიდეთ პროცესში და გავხდეთ 
თანამონაწილე, საქმიანი თანამონაწილე. 

დარწმუნებული ვართ, მოიძებნებიან სარაჯიშვილისა და 
ზუბალაშვილის ღირსეული მემკვიდრენი და ეროვნული ღირ­
სების გრძნობით ჩაერთვებიან ამ სახელმწიფოებრივი საქმის 
ხორცშესხმაში – ბევრი ჩვენი თანამემამულე და მეგობარი 
შემოგვიერთდება და ამ სახელმწიფოებრივად დატვირთული 

იდეის უზრუნველყოფას საკუთარ შესაძლებლობათა ფარგ­
ლებში დაუდგება გვერდით. 

ეს უნდა იყოს პროექტი-მაგალითი, როცა საერთოდ არ ვე­
ხებით ბიუჯეტის ფულს, მაგრამ ვაკეთებთ უაღრესად მნიშვნე­
ლოვან სახელმწიფოებრივ საქმეს! 

ჩვენ ყველანი ამ განწყობით ვართ ჩართული პროექტში. იგი 
გვაერთიანებს ყველას, ვინც ფეხზე ვდგავართ და ვგრძნობთ 
პასუხისმგებლობას ქვეყნისა და ხალხის წინაშე, მომავლის წი­
ნაშე. ამავე დროს, ეს არის ჩვენი სახელოვანი წინაპრებისადმი 
პატივისცემის, მათ იდეებთან ჩვენი ერთიანობის დიდი ქართუ­
ლი პროექტი. 

ყველამ ხელები უნდა დავიკაპიწოთ და გულის ნაწილი უნდა 
ჩავდოთ ამ დიდ საქმეში. 

და ბოლოს, ეს, მართლაც, ღია პროექტია – ყველასთვის ხელ­
მისაწვდომი. პირდაპირ ვიტყვით, ჩვენი ღირსების საქმეა მასში 
მონაწილეობა და საბოლოოდ დაგვირგვინება დიდი ეროვნული 
ყრილობით. 

სწორედ ეს იქნება დასტური ხალხის, ეკლესიისა და ხელი­
სუფლების ერთობისა. 

ვიყოთ ერთად და გავიმარჯვოთ საქართველოსთვის! 

ქართული ერთობის დარბაზი
საქართველოს ხალხთა ასამბლეა

მეცნიერთა კონგრესი – ეროვნული თანხმობისთვის
23 ივნისი 2018 წ.

ღონისძიებათა პროგრამის შესრულების 
უზრუნველყოფის ჯგუფი

ცალკეული მიმართულებების მიხედვით ოპერატიულ მა­
რთვას ახორციელებენ საკოორდინაციო საბჭოს მიერ წარმო­
დგენილი და სოციალურ ქსელში „თითქმის ერთთვიანი“ განხილ­
ვისას სხვადასხვა ჯგუფების მიერ რეკომენდებული ადამიანები:

მიხეილ ამაღლობელი, ალექსი არაბული, ამირან აფციაური, 
იოსებ არჩვაძე, ჯონი ბარამიძე, სოსო ბაჩიაშვილი, ზურაბ ბა­
რათაშვილი, ნიაზ ბოლქვაძე, მადონა ბოლქვაძე, გულიკო გაბა­
იძე, დავით გაგნიძე, რამაზ გახოკიძე, პაატა გიორგაძე, ბადრი 
გვილავა, რუსუდან გოგბერაშვილი, ენდი გოგლიჩიძე, ნუგზარ 
გულორდავა, ნიკოლოზ დადიანი, ნასყიდა დარბუაშვილი, ნინო 
დვალიშვილი, გიორგი ელიოზიშვილი, იზა ვეფხვაძე, მერაბ თა­
ვაძე, გივი თალაკვაძე, თეკლე თორთლაძე, ინესა იამანიძე, ნინა 
კალანდაძე, თემურ კაკოჩაშვილი, მარინა კაჟაშვილი, ავთანდილ 
კაჭახიძე, ირაკლი კინწურაშვილი, კობა კობალაძე, მურმან კვა­
რაცხელია, ფერდინანდ ლორთქიფანიძე, ავთანდილ მამაცაშვი­
ლი, მანუჩარ მაჩაიძე, თამაზ მაყაშვილი, ირაკლი მაჭავარიანი, 
ემილ მიქაია, ქეთევან ნაკაშიძე, თამარ ნადირაძე, ზაურ ნაჭყე­
ბია, ოლეგ ნიკოლეიშვილი, ლევან ოსიძე, გურამ პაპუნიძე, ომარ 
ჟვანია, ნინო სალუქვაძე, ნინო სამუშია, გია სიგუა, თამარ სიხა­
რულიძე, ვალერი სუხიშვილი, ქეთევან ტოკვი, ნუგზარ ფალიანი, 
ოთარ ფალიანი, გელა ფარჩუკიძე, ლელა ფრიდონიშვილი, რაჯი 
ფილიპია, ზაზა ქვარაია, ცირა შალაშვილი, შოთა შანშიაშვილი, 
თეიმურაზ შაშიაშვილი, გიორგი შაშიაშვილი, ქეთევან შენგელია, 
იური შენგელია, გოგა შხვაცაბაია, ეკა ყიფიანი, ნანა ჩაჩუა, დავით 
ჩეკურიშვილი, მიხეილ ჩიკვილაძე, ქეთევან ჩიქავა, ზურაბ ჩხაიძე, 
შოთა ჩხეიძე, მზია ხაჩიძე, გოგი წერეთელი, ნანა ხურითი, ნიკო­
ლოზ ხურცილავა, ლილი ხურითი, ლაური ჯანაშია, ირინა ჯიბლა­
ძე, მიხეილ ჯიბუტი.

საბოლოო შემადგენლობა დამტკიცდება 2018 წლის სექტე­
მბერში.

პროგრამის წარდგენის 
ღონისძიებათა გეგმა-განრიგი

ეს გეგმა-განრიგი შედგენილია იმის გათვა­
ლისწინებით, რომ ეს გახდეს წიგნი-მოსაწვე­
ვი ბარათი. კერძოდ: ყველა მსურველს აქვს 
საშუალება მიიღოს მონაწილეობა ნებისმიერ 
ღონისძიებაში. სასურველია, ეს წიგნი ყველამ 
წაიკითხოს და ამ პროცესშიც ჩაერთოს.

1 ივნისი – პროგრამა ელექტრონული ვერსიის სახით ქვეყ­
ნდება ვებ-გვერდზე, მიმართვით სოციალური ქსელების მომხ­
მარებელთათვის, რათა შეძლებისდაგვარად, შეძლონ თავიანთ 
გვერდებზე მისი განთავსება

2-20 ივნისი – პროგრამის წარდგენა ხდება ჟურნალისტების 
წინაშე, თბილისსა და ყველა სამხარეო ცენტრში ეწყობა პროგ­
რამის ელექტრონული ვერსიის წარდგენა.

10-12 ივნისი – სარედაქციო-საკონსულტაციო საბჭო აანა­
ლიზებს შემოსულ წინადადებებს, აძლევს პროგრამას საბო­
ლოო რედაქციას და განათავსებს სოციალურ ქსელში.

20-30 ივნისი – სარედაქციო-საკონსულტაციო საბჭოს მიერ 
პირველი რედაქციით მომზადებული ელექტრონული ვერსიის 
გამოქვეყნება ვებ-გვერდზე და დაგზავნა სახელისუფლებო 
წრეებისთვის. ელექტრონული ვერსიის წიგნად გამოცემა (მი­
ნიმუმ 10 ათასი ტირაჟით).

23 ივნისი – „ქართული ერთობის დარბაზის“, „საქართველოს 
ხალხთა ასამბლეისა“ და „მეცნიერთა კონგრესის – ეროვნული 
თანხმობისთვის“ გაფართოებული შეხვედრა, თანამემამულეე­
ბისადმი მიმართვის მიღება. 

15-20 ივლისი – წიგნი გადაეცემა მთელ სახელისუფლებო 
ვერტიკალს, ცენტრალურ ბიბლიოთეკებს, შემოქმედებით კა­
ვშირებს, სამეცნიერო ცენტრებს, დაეგზავნება ცნობილ მოღ­



235

ვაწეებს, ბიზნესის ცნობილ წარმომადგენლებს, ქართულ დია­
სპორებს უცხოეთში.

ივლისი-აგვისტო-სექტემბერი – პროგრამის წარდგენა-გა­
ნხილვა მოეწყობა საქართველოს ყველა სამხარეო ცენტრ­
ში, ყველა ქალაქსა და რაიონში. შეიქმნება სამუშაო ჯგუფები 
ავტორიტეტულ ადამიანთა მონაწილეობით, რომლებიც ხელს 
შეუწყობენ პროგრამის, როგორც ხალხთან მიტანას, ასევე მის 
შესრულებას.

21 სექტემბერი – ღვთისმშობლობა – კრებულის პრეზენტა­
ცია.

22-26 სექტემბერი – „ქართული ერთობის დარბაზის“, საქა­
რთველოს ხალხთა ასამბლეის“, „მეცნიერთა კონგრესის – ერო­
ვნული თანხმობისათვის“ ერთობლივი სამეცნიერო კონფე­
რენცია – „მომავლის საქართველო“.

27 სექტემბერი – ჯვართამაღლება – მერაბ ბერძენიშვილის 
კულტურის ცენტრში, საზოგადოებრიობის ფართო წარმომა­
დგენლობით, ცხადდება სრული პროგრამა: 

2018 წლის 21 სექტემბერი – 2020 წლის სექტემბერი: 
ანუ პროგრამა დაწყებული მადლიერებისა და პატივგების 

საღამოთი, ყოველთა ქართველთა, საქართველოს შვილთა და 
საქართველოს მეგობართა კონგრესის სესიებით, დამთავრე­
ბული ყოველთა ქართველთა, საქართველოს შვილთა და საქა­
რთველოს მეგობართა კონგრესით. 

ჩამოთვლილ ღონისძიებათა პარალელურად, შეიქმნება ღო­
ნისძიებათა მხარდაჭერის ფონდი და გამოცხადდება მისი შევ­
სების პროცესის დაწყება. 

საკონტაქტო ინფორმაცია: 
ვებ. გვერდი: kartuliertobisdarbazi.wordpress.com
ელ.ფოსტა: kartuliertobisdarbazi@gmail.com

საკონტაქტო ტელეფონები: 
599 56-14-57; 597 57-04-19; 599 37-83-41. 

მადლობა ღმერთს, რომ ჩვენ გვერდით 
ასეთი ნიჭიერი ახალგაზრდები არიან!

გარეკანზე ფონად ბროწეული შემთხვევით არ აგვირჩევია 
– იგი ნაყოფიერების, სიყვარულისა და ბედნიერების სიმბო­
ლოა. მეტიც ქრისტიანულ სიმბოლიკაში ბროწეულის ნაყო­
ფი, რომელიც მარცვლების სიმრავლით გამოირჩევა, პირველ 
ყოვლისა, ეკლესიის სიმბოლოს წარმოადგენს, ხოლო მარცვ­
ლები ერთ, უნივერსალურ ეკლესიად შეკრულ მორწმუნეებს 
განასახიერებს.

ამ უნიკალური ნახატის ავტორი ახალგაზრდა, უნიჭიერე­
სი მხატვარი თეკლა მელაძეა – მრავალმხრივი ნიჭით დაჯილ­
დოებული გოგონა, ჩვენი ახალგაზრდული გუნდის ერთ-ერთი 
გამოკვეთილი წევრი, რომელიც აგვისტოს თვეში გაეროს მა­
ღალი ტრიბუნიდან საქართველოს ახალგაზრდობის მთავარ 
სათქმელს ღირსეულად გაახმოვანებს.

აი, როგორ აფასებენ თეკლას შემოქმედებას ცნობილი ქა­
რთველი მხატვრები – ზურაბ ნიჟარაძე და რადიშ თორდია:

„თეკლა, მე დიდი ხანია ვაკვირდები და ვეფერები შენს ხე­
ლებს, რომელიც ასეთ შედევრებს ქმნის. შენ შეგიძლია ნების­
მიერ მხატვარს გაუწიო კონკურენცია შენი შრომისუნარიანო­
ბით, ოსტატობით და სიყვარულით ფერწერის მიმართ“.

ზურაბ ნიჟარაძე

„თეკლა მელაძე – ფერწერის მოყვარულებს ვურჩევ: დაი­
მახსოვრეთ ეს სახელი და გვარი. თვალი ადევნეთ მისი ფერწე­
რის განვითარებას. ამ ნიჭიერ გოგონას დიდი მომავალი აქვს!“

რადიშ თორდია

ჩვენი გამორჩეულობა, მსოფლიო თანამეგობრობაში საკუ­
თარი ადგილის დამკვიდრება, ქართულმა უნიკალურმა კულ­
ტურამ რომ შეძლო, ამას ისტორიაც ადასტურებს. 

მადლობა ღმერთს, რომ დღესაც არიან თვითნაბადი ნიჭით 
დაჯილდოებული ახალგაზრდები, რომლებიც მსოფლიოს თა­
ვიანთი ვირტუოზობით აოცებენ. თუნდაც ერთი მაგალითი 
– „ნიჭიერში“ გამარჯვებული ალოიზ მიზანდარის სახელობის 
ხელოვნების პირველი სკოლის ვაჟთა საგუნდო კაპელა, მაესტ­
რო გელა ფარჩუკიძის ხელმძღვანელობით მსოფლიომ გაიც­
ნო, მას 80 მილიონზე მეტი მოწონება აქვს სოციალურ ქსელში, 
რაც არამარტო საამაყოა...

ნიშანდობლივია, რომ ჩვენი კონცეფციაც სწორედ ქართუ­
ლი ნიჭისა და ინტელექტის მაქსიმალურ რეალიზებაზეა ორი­
ენტირებული.

პროექტ „ნიჭიერში“ გამარჯვებული ვაჟთა საგუნდო კაპელა

თეკლა მელაძე –  მრავალმხრივი ნიჭით დაჯილდოებული გოგონა

ბოლოთქმა

ეს მახინჯი სისტემა უნდა დაინგრეს!

„გზა ცივილიზებული სახელმწიფოსკენ“ – წინადებარე კრე­
ბულის ასე დასათაურება, არც სარედაქციო საბჭოს და არც 
მის შემქმნელთ არ ეკუთვნით!  

ჩვენ ვფიქრობდით კრებულისთვის დაგვერქმია: „სხვა, ანუ 
ქართული გზა“, „ჩვენი განზომილებით“, „ჩვენი ხედვა“. ამ 
ბოლო ორს განსაკუთრებულად უჭერდა მხარს „საქართველოს 
ხალხთა ასამბლეა“. წინადადებაც მათგან მოდიოდა. ისინი ბო­
ლომდე დარჩნენ თავიანთ პოზიციაზე – მათ მიაჩნიათ, რომ სა­
ქართველო იყო და არის ცივილიზებული სახელმწიფო და მყა­
რად ადგას ამ გზას! 

კრებულისთვის ამ სახელის მინიჭება სოციალურ ქსელში 
განხილვისა და სხვადასხვა შეხვედრის კამათის შედეგია. ერთი 
ავტორის ამ წინადადებას 90 პროცენტზე მეტმა დაუჭირა 
მხარი. ისინიც იზიარებენ, რომ საქართველო ოდითგან ცივი­
ლიზებული სახელმწიფოა, გამორჩეული კულტურის ქვეყანა, 
მაგრამ, მათი აზრით, პოლიტიკაში (და არამარტო), ლიბერა­
ლიზმის ილიასეული ხედვის უარყოფამ და მახინჯი ფორმებით 
მისმა მომძლავრებამ, გზა მისცა ცივილიზებულის არსის ბიბ­
ლიური გაგების უარყოფას – იმის უარყოფას, რაც სამყარო­
სეული იყო... პოლიტიკოსებმა ადამიანი აქციეს საშუალებად, 
მაშინ, როცა ცივილიზაცია ადამიანს მიიჩნევს მიზნად!

ჩვენი კრებულის მაგისტრალური მიმართულებაც ეს არის. 
უმცირესობათა ინტერესები უნდა დავიცვათ, მაგრამ არ შეი­
ძლება მათი გაფეტიშება, მით უფრო, უმრავლესობის ინტერე­
სების, ერის და ქვეყნის ინტერესების უარყოფით, უგულვებე­
ლყოფით. 

საქართველოს ერთიანობისთვის ჩვენ აშკარად გვჭირდება 
ეროვნულ უმცირესობათა უფლებების სწორად გააზრება. ის 
ჩვენთვის პრინციპული საკითხია.

ფაქტია: დღეს რეალურად ყველგან და ყველაფერში იგრძ­
ნობა უმცირესობის აშკარა პრივილეგირებულობა, რეალური 
დიქტატურა და ამისთვის დემოკრატიის სახელის მინიჭება. 
დიახ, პოლიტიკური უმცირესობის ხელშია ფულიც, ქონებაც, 
კარგად ცხოვრების პრივილეგიაც, მსოფლიოს წარმატებულ 
ქვეყნებში შვილების სწავლის უფლებაც, პარლამენტსა და ხე­
ლისუფლებაში უმრავლესობის მოპოვების მექანიზმებიც და 
აქედან გამომდინარე, თავიანთი ძალაუფლების განმტკიცე­
ბის საკანონმდებლო ბაზის შექმნის უფლებაც! პირდაპირ ვი­
ტყვით: რეალურად ქვეყნის ბატონ-პატრონი ხალხი კი არ არის, 
როგორც ეს კონსტიტუციითაა აღიარებული, არამედ, ის უმცი­
რესობა, რომელმაც ყველაფერი მიითვისა, არაფრად აგდებს 
უმრავლესობის უფლებას და ინტერესებს! 

ეს მახინჯი სისტემა უნდა დაინგრეს! 
წინამდებარე კრებული, „გზა ცივილიზებული სახელმწიფო­

სკენ“ ანუ, ჩვენი ხედვა, ანუ ქართული გზა ეს არის სამყაროს 
ცივილიზაციის ფუნდამენტურ ღირებულებებთან, ფასეულო­
ბებთან, იდეალებთან დაბრუნება. ჩვენ ერთნი ვართ იმაშიც, 
რომ ეს არის თანამედროვე მსოფლიოს ამავე მიმართულების 
პროგრესულ მოძრაობასთან შეერთება...

აშშ-ის ახალი პრეზიდენტი, დონალდ ტრამპიც ამასვე მოუ­
წოდებს ამერიკელებს, ეს განწყობა ძლიერდება გერმანიაშიც, 
საფრანგეთშიც, ინგლისშიც – მსოფლიოს ყველა კონტინენტის 
სახელმწიფოთა მოაზროვნენი ამისკენ მოუწოდებენ ხალხსაც 
და სახელმწიფოთა ლიდერებსაც. 

ჩვენთვის, საქართველოსთვის, ეს არის ბრძოლა რწმენის, 
ზნეობისა და ნიჭის ძალაუფლებისთვის! 

ჩვენ ეს შეგვიძლია... 
დიდი ერთობით გავიმარჯვოთ საქართველოსთვის! 

სარედაქციო საბჭო
7 ივლისი, 2018 წელი

l კარ­გია გაღ­ვი­ძე­ბუ­ლი ად­ამი­ანი, მაგ­რამ უფ­
რო უკ­ეთ­ესია, რო­მელ­საც ძილ­ში­აც არ სძი­ნავს, 
ქვეყ­ნის უბ­ედ­ურ­ებ­ით გუ­ლაღ­ტკი­ნე­ბულს. 

l გულს ნუ გა­იმ­რუ­დებთ, სულს ნუ წა­იწყმედთ! 
იც­ოდ­ეთ, ეს დი­დი საქ­მე თქვენს ნა­მუსს, თქვენს 
სინ­დისს, თქვენს პა­ტი­ოს­ნე­ბას აბ­არია. ახ­სე­ნეთ 
ღმერ­თი და ღვთი­სა და მარ­თა­ლის სა­ხე­ლით, შე­
უდ­ექ­ით არ­ჩე­ვა­ნის დიდ საქ­მეს და მარ­ჯვე­ნას 
თქვენ­სას ის არ აქ­ნე­ვი­ნოთ, რა­საც გუ­ლი და სინ­
დი­სი არ გე­უბ­ნე­ბათ.

l ვი­საც ხე­ლი მი­გიწ­ვდე­ბათ, ყვე­ლა­ნი უნ­და 
მიხ­ვი­დეთ არ­ჩევ­ნებ­ზე და თქვე­ნი მო­ქა­ლა­ქუ­რი, 
კა­ცუ­რი მო­ვა­ლე­ობა გა­და­უხ­ად­ოთ თქვენს მშობ­
ლი­ურ ქა­ლაქს.

l არც ერ­თი პო­ლი­ცი­ის მო­ხე­ლე არ უნ­და გა­
ერი­ოს არ­ჩე­ვან­ში არ­ას­გზით და არა საქ­მი­სათ­ვის.  
სას­ტი­კად უნ­და აიკ­რძა­ლოს, რომ არც ერ­თი მათ­
გა­ნი არც კი ეჩ­ვე­ნოს ხალ­ხს არ­ჩე­ვა­ნის დროს.

ილია ჭავჭავაძე


